ՀԻՄՆԱՎՈՐՈՒՄ
<<Հայաստանի Հանրապետության կառավարության  1998 թվականի 13-ի N173 որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի

	1. Իրավական ակտի անհրաժեշտութունը

	Իրավական ակտի ընդունման անհրաժեշտութունն առաջացել է՝ ելնելով արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքացիական պաշտպանության միջոցառումների իրականացման, մարդասիրական օգնություն ցուցաբերելու համար նախատեսված նյութական արժեքների ձևավորումը ոչ միայն պետական բյուջեի միջոցների, այլ նաև ֆինանսավորման այլընտրանքային աղբյուրների, այդ թվում՝ միջազգային ծրագրերի, նվիրատվությունների, ինչպես նաև օրենքով չարգելված այլ միջոցների հաշվին իրականացնելու հնարավորությունը ապահովելու անհրաժեշտությունից:

	1. Ընթացիկ իրավիճակը և խնդիրները

	         Համաձայն <<Պետական և ծառայողական գաղտնիքի  մասին>> ՀՀ օրենքի 9-րդ հոդ-վածի 3-րդ մասի ա) ենթակետի, պետական նյութական պահուստների փաստացի չափերի և դրանց տեղաբաշխման մասին տեղեկությունները դասվում են պետական և ծառայողական գաղտնիքի շարքին: Գաղտնիության ռեժիմի պահպանումը, անհրաժեշտ լինելով զորահավա-քային կարիքների ապահովման համար նախատեսված պաշարների դեպքում, չի կարող արդա-րացված համարվել արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների իրականացման, մարդասիրական օգնություն ցուցաբերելու համար նախատեսված պաշարին վերաբերվող տեղեկությունների նկատմամբ:

	1. Տվյալ բնագավառում իրականացվող քաղաքականությունը

	         Պետական նյութական պահուստի հետ իրականացվող գործառնությունների վրա տարածվող գաղտնիության ռեժիմի պահպանման պահանջը, նպաստավոր պայմաններ չի ստեղծում պահուստի ձևավորման նպատակով ֆինանսավորման այլընտրանքային աղբյուրների, այդ թվում՝ միջազգային ծրագրերի, նվիրատվությունների, ինչպես նաև օրենքով չարգելված այլ միջոցների ներգրավման հարցում,ուստի արտակարգ իրավիճակների կանխման կամ դրանց առաջանալու դեպքում հնարավոր հետևանքների վերացման , փրկարարական և անհետաձգելի վթարավերականգնողական աշխատանքների իրականացման, մարդասիրական օգնության ցուցաբերման համար նախատեսված արագ արձագանքման պաշարին վերաբերող տեղեկությունների վրա գաղտնիության ռեժիմը չի տարածվում:

	1. Կարգավորման նպատակը և բնույթը

	          Որոշման նախագծի նպատակն է՝ ապահովել արտակարգ իրավիճակների կանխման կամ դրանց առաջացման դեպքում հնարավոր հետևանքների նվազեցման ու վերացման, փրկարարական և անհետաձգելի վթարավերականգնողական աշխատանքների ու քաղաքա-ցիական պաշտպանության միջոցառումների իրականացման, մարդասիրական օգնություն ցու-ցաբերելու համար նախատեսված պաշարը (արագ արձագանքման պաշարը) ֆինանսավորման այլընտրանքային աղբյուրներից, այդ թվում՝ միջազգային ծրագրերի, նվիրատվությունների, ինչպես նաև օրենքով չարգելված այլ միջոցների հաշվին ձևավորելու հնարավորությունը:

	1. Նախագծի մշակման գործընթացում ներգրավված ինստիտուտները և անձինք

	          ՀՀ տարածքային կառավարման և արտակարգ իրավիճակների նախարարություն

	1. Ակնկալվող արդյունքը

	          Արագ արձագանքման պաշարի ստեղծման նպատակով ֆինանսավորման այլընտրանքային աղբյուրների, այդ թվում՝ միջազգային ծրագրերի, նվիրատվությունների, ինչպես նաև օրենքով չարգելված այլ միջոցների ներգրավման հնարավորություն:

	ՏԵՂԵԿԱՆՔ
Նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի կամ եկամուտների ավելացման կամ նվազեցման մասին

	          <<Պետական գաղտնիքի շարքը դասվող տեղեկությունների ցանկը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ 2015 թվականի պետական բյուջեում եկամուտների և ծախսերի ավելացում կամ նվազեցում չի նախատեսվում:

	ՏԵՂԵԿԱՆՔ
Նախագծի ընդունմամբ այլ նորմատիվ իրավական ակտերի ընդունման կամ գործող իրավական ակտերում փոփոխություններ և լրացումներ կատարելու անհրաժեշտության մասին

	          <<Պետական գաղտնիքի շարքը դասվող տեղեկությունների ցանկը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

	ՏԵՂԵԿԱՆՔ
Նախագծի քննարկմանը այլ կազմակերպությունների և հասարակության մասնակցության մասին

	          <<Պետական գաղտնիքի շարքը դասվող տեղեկությունների ցանկը հաստատելու մասին>> ՀՀ կառավարության որոշման նախագծի ընդունման կապակցությամբ այլ կազմակերպությունների և հասարակության կողմից մասնակցություն չի եղել:




               Նախարար                                                               Ա.Երիցյան

